
Shri Mahaganapati Mantravigraha Kavacham

శ్రీమహాగణపతి  మన్త్రవిగ్రహకవచమ్ 

ఓం అస్య శ్రీమహాగణపతిమన్త్రవిగ్రహకవచస్య    ।
శ్రీశివ  ఋషిః । దేవీగాయత్రీ ఛన్దః  । శ్రీ మహాగణపతిర్దేవతా  ।
ఓం శ్రీఁ  హ్రీఁ  క్లీఁ  గ్లౌఁ  గఁ బీజాని ।
గణపతయే వరవరదేతి శక్తిః  ।
సర్వజనం మే వశమానయ స్వాహా కీలకమ్ ।
శ్రీ మహాగణపతిప్రసాదసిద్ధ్యతే   జపే వినియోగః ।
ఓం శ్రీఁ  హ్రీఁ  క్లీఁ  అఙ్గుష్ఠాభ్యాం   నమః -హృదయాయ నమః ।
గ్లౌఁ  గఁ గణపతయే తర్జనీభ్యాం  నమః - శిరసే స్వాహా ।
వరవరద మధ్యమాభ్యాం నమః - శిఖాయై వషట్ ।
సర్వజనం మే అనామికాభ్యాం నమః - కవచాయహుఁ ।
వశమానయ కనిష్ఠికాభ్యాం  నమః - నేత్రత్రయాయ   వౌషట్ ।
స్వాహా కరతల కరపృష్ఠాభ్యాం  నమః -అస్త్రాయ  ఫట్ ।
ధ్యానమ్ -

బీజాపూరగదేక్షుకార్ముకరుజా చక్రాబ్జపాశోత్పల 
వ్రీహ్యగ్రస్వవిషాణరత్నకలశప్రోద్యత్కరామ్భోరుహః    ।

పాయాద్వల్లభయా  సపద్మకరయాశ్లిష్టోజ్వలద్భూషయా 
విశ్వోత్పత్తివిపత్తిసంస్థితికరో  విఘ్నేశ ఇష్టార్థదః   ।

(ఇతి ధ్యాత్వా । లఁ ఇత్యాది మానసోపచారైః  సమ్పూజయేత్)
ఓం ఓఙ్కారో మే శిరః పాతు శ్రీఁకారః  పాతు భాలకమ్ ।
హ్రీఁ  బీజం మే లలాతేఽవ్యాత్ క్లీఁ  బీజం భ్రూయుగం  మమ ॥ ౧॥
గ్లౌఁ  బీజం నేత్రయోః  పాతు గఁ బీజం పాతు నాసికామ్ ।
గఁ బీజం ముఖపద్మేఽవ్యాద్ మహాసిద్ధిఫలప్రదమ్   ॥౨॥
ణకారో దన్తయోః పాతు పకారో లమ్బికాం మమ ।
తకారః పాతు మే తాల్వోర్యేకార ఓష్ఠయోర్మమ  ॥ ౩॥
వకారః కణ్ఠదేశేఽవ్యాద్  రకారశ్చోపకణ్ఠకే  ।

ద్వితీయస్తు వకారో మే హృదయం పాతు సర్వదా ॥ ౪॥
రకారస్తు ద్వితీయో వై ఉభౌ పార్శ్వౌ సదా మమ ।
దకార ఉదరే పాతు సకారో నాభిమణ్డలే  ॥ ౫॥
ర్వకారః పాతు మే లిఙ్గం  జకారః పాతు గుహ్యకే ।
నకారః పాతు మే జఙ్ఘే మేకారో జానునోర్ద్వయోః  ॥౬॥
వకారః పాతు మే గుల్ఫౌ శకారః పాదయోర్ద్వయోః  ।
మాకారస్తు సదా పాతు దక్షపాదాఙ్గులీషు  చ ॥ ౭॥
నకారస్తు సదా పాతు వామపాదాఙ్గులీషు  చ ।
యకారో మే సదా పాతు దక్షపాదతలే తథా ॥౮॥
స్వాకారో బ్రహ్మరూపాఖ్యో  వామపాదతలే తథా ।
హాకారః సర్వదా పాతు సర్వాఙ్గే గణపః ప్రభుః  ॥౯॥
పూర్వే మాం పాతు శ్రీరుద్రః   శ్రీఁ  హ్రీఁ  క్లీఁ  ఫట్ కలాధరః ।
ఆగ్నేయ్యాం మే సదా పాతు హ్రీఁ  శ్రీఁ  క్లీఁ  లోకమోహనః ॥ ౧౦॥
దక్షిణే శ్రీయమః  పాతు క్రీఁ  హ్రఁ  ఐఁ హ్రీఁ  హ్స్రౌఁ నమః ।
నైరృత్యే  నిరృతిః పాతు ఆఁ హ్రీఁ  క్రోఁ  క్రోఁ  నమో నమః ॥ ౧౧॥
పశ్చిమే వరుణః పాతు శ్రీఁ  హ్రీఁ  క్లీఁ  ఫట్ హ్స్రౌఁ నమః ।
వాయుర్మే పాతు వాయవ్యేహ్రూఁ  హ్రీఁ  శ్రీఁ  హ్స్ఫ్రేఁ నమో నమః ॥ ౧౨॥
ఉత్తరే ధనదః పాతు శ్రీఁ  హ్రీఁ  శ్రీఁ  హ్రీఁ  ధనేశ్వరః ।
ఈశాన్యే పాతు మాం దేవో హ్రౌఁ  హ్రీఁ  జూఁ సః సదాశివః ॥ ౧౩॥
ప్రపన్నపారిజాతాయ  స్వాహా మాం పాతు ఈశ్వరః ।
ఊర్ధ్వం  మే సర్వదా పాతు గఁ గ్లౌఁ  క్లీఁ  హ్స్రౌఁ నమో నమః ॥ ౧౪॥
అనన్తాయ నమః స్వాహా అధస్తాద్దిశి  రక్షతు ।
పూర్వే మాం గణపః పాతు దక్షిణే క్షేత్రపాలకః  ॥ ౧౫॥
పశ్చిమే పాతు మాం దుర్గా ఐఁ హ్రీఁ  క్లీఁ  చణ్డికా  శివా ।
ఉత్తరే వటుకః పాతు హ్రీఁ  వఁ వఁ వటుకః శివః ॥ ౧౬॥
స్వాహా సర్వార్థసిద్ధేశ్చ   దాయకో విశ్వనాయకః ।
పునః పూర్వే చ మాం పాతు శ్రీమానసితభైరవః   ॥ ౧౭॥

ఆగ్నేయ్యాం పాతు నో హ్రీఁ  హ్రీఁ  హృఁ క్రోఁ  క్రోఁ  రురుభైరవః  ।
దక్షిణే పాతు మాం క్రౌఁ  క్రోఁ  హ్రైఁ  హ్రైఁ  మే చణ్డభైరవః   ॥ ౧౮॥
నైరృత్యే  పాతు మాం హ్రీఁ  హూఁ హ్రౌఁ  హ్రౌఁ  హ్రీఁ  హ్స్రైఁ  నమో నమః ।
స్వాహా మే సర్వభూతాత్మా పాతు మాం క్రోధభైరవః   ॥ ౧౯॥
పశ్చిమే ఈశ్వరః పాతు క్రీఁ  క్లీఁ  ఉన్మత్తభైరవః  ।
వాయవ్యే పాతు మాం హ్రీఁ  క్లీఁ  కపాలీ కమలేక్షణః ॥౨౦॥
ఉత్తరే పాతు మాం దేవో హ్రీఁ  హ్రీఁ  భీషణభైరవః  ।
ఈశాన్యే పాతు మాం దేవః క్లీఁ  హ్రీఁ  సంహారభైరవః  ॥౨౧॥
ఊర్ధ్వం  మే పాతు దేవేశః శ్రీసమ్మోహనభైరవః   ।
అధస్తాద్ వటుకః పాతు సర్వతః కాలభైరవః  ॥౨౨॥
ఇతీదం కవచం దివ్యం బ్రహ్మవిద్యాకలేవరమ్  ।
గోపనీయం ప్రయత్నేన  యదీచ్ఛేదాత్మనః సుఖమ్ ॥౨౩॥
కవచస్య చ దివ్యస్య సహస్రావర్తనాన్నరః  ।
దేవతాదర్శనం సద్యో లభతే న విచారణా ॥౨౪॥
ఇతి శ్రీమహాగణపతి  మన్త్రవిగ్రహకవచం   సమ్పూర్ణమ్  ।

